
Rishi Agastyaproktam Shivapujasadhanani 2 Shivarchane Pushparpanopadesham

ఋషి అగస్త్యప్రోక్తం   శివపూజాసాధనాని ౨ శివార్చనే
పుష్పార్పణోపదేశమ్

(శివరహస్యాన్తర్గతే  ఉగ్రాఖ్యే )
పలాశపుష్పైర్యః  కుర్యాద్వసన్తే శఙ్కరార్చనమ్ ॥ ౧౫౩.౨॥
దేవేన్ద్రత్వమవాప్నోతి  స్వర్గేశత్వాభిలాషుకః  ।
గ్రీష్మే  తు మల్లికాపుష్పైర్యః   కుర్యాచ్ఛఙ్కరార్చనమ్ ॥ ౧౫౪॥
బ్రహ్మత్వం  సమవాప్నోతి బ్రహ్మత్వం  యది వాఞ్ఛతి ।
వర్షర్తౌ  కుశపుష్పైర్యః  పూజయిష్యతి శఙ్కరమ్ ॥ ౧౫౫॥
స విష్ణుత్వమవాప్నోతి  యది విష్ణుత్వమిచ్ఛతి  ।
శరత్కాలే మహాదేవం యః పద్మైః  పూజయిష్యతి ॥ ౧౫౬॥
స సూర్యత్వమవాప్నోతి యది సూర్యత్వమిచ్ఛతి ।
అర్కపుష్పమహాదేవం హేమన్తేఽయోఽర్చయిష్యతి ॥ ౧౫౭॥
స చన్ద్రత్వమవాప్నోతి  యది చన్ద్రత్వమిచ్ఛతి  ।
శైశిరే  కరవీరైర్యః  పూజయిష్యతి శఙ్కరమ్ ॥ ౧౫౮॥
గాణపత్యమవాప్నోతి గాణపత్యం యదీచ్ఛతి ।
ఉక్తర్తుషూక్తకుసుమైః  శఙ్కరం యోఽర్చయిష్యతి ॥ ౧౫౯॥
త్రికాలమప్రమాదేన   స తదుక్తఫలం భజేత్ ।
బిల్వపత్రైః  సమభ్యర్చ్య సర్వర్తుషు సదాశివమ్ ॥ ౧౬౦॥
స్వాభీష్టఫలమాప్నోతి  మహాదేవప్రసాదతః  ।
ద్రోణపుష్పైః   పూజనీయః కార్తికే మాసి శఙ్కరః ॥ ౧౬౧॥
అర్కపుష్పైర్మార్గశీర్షే   పూజనీయః సదాశివః ।
పుష్యే పునర్వసుపుష్పైః  పూజనీయః సదాశివః ॥ ౧౬౨॥
మాఘే ధుత్తూరకుసుమైః   పూజనీయో మహేశ్వరః ।
శమీపుష్పైః  పూజనీయః ఫాల్గునే  మాసి శఙ్కరః ॥ ౧౬౩॥

ఋషి అగస్త్యప్రోక్తం   శివపూజాసాధనాని ౨ శివార్చనే పుష్పార్పణోపదేశమ్

చైత్రే  పలాశకుసుమైః  పూజనీయో మృడః ప్రభుః  ।
వైశాఖే  మల్లికాపుష్పైర్జ్యేష్ఠే    కున్దైర్నవంస్తథా  ॥ ౧౬౪॥
ఆషాఢే విరజాపుష్పైః  శ్రావణే  కుటజైరపి  ।
పూజ్యో భాద్రపదే  కాశైరాశ్విజే  పారిజాతకైః  ॥ ౧౬౫॥
చైత్రే  దమనకైశ్చాపి  పూజనీయోయమాన్తకః ।
తత్తత్సమయజైః  పుష్పైః  వైశాఖాదిషు  పల్లవైః   ॥ ౧౬౬॥
యః పూజయతి యత్నేన స మోక్షమధిగచ్ఛతి । ౧౬౭.౧
॥ ఇతి శివరహస్యాన్తర్గతే  ఋషి అగస్త్యప్రోక్తం   శివపూజాసాధనాని ౨ - శివార్చనే
పుష్పార్పణోపదేశం సమ్పూర్ణమ్  ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౬కుమ్భఘోణమహిమానువర్ణనమ్
। ౧౫౩.౨-౧౬౭।౧॥
- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

Notes:

Ṛṣi Agastyaఋషి అగస్త్య delivers Upadeśa ఉపదేశ (to Dvija ద్విజ) about Puṣpārpaṇa
పుష్పార్పణ during worship of Śiva శివ for each Ṛtuఋతు and Māsaమాస.
The Adhyāyaḥ 26 అధ్యాయః ౨౬ has several other details about Śivapūjāsādhanāni

శివపూజాసాధనాని.

